
Izvod iz biltena dnevnih događaja za protekla 24 sata
03.07.2025.

Za protekla 24 sata (2/3.7.2025. godine), iz oblasti sprečavanja i otkrivanja kriminaliteta, na području Hercegovačko-
neretvanskog kantona registrovano je 6 prijava; na području Mostara 4 i na području Neuma 2.              

Iz oblasti javnog reda i mira nije bilo registrovana su 3 prekršaja; na području Mostara 2 i na području Čapljine 1.
               

Iz oblasti bezbjednosti saobraćaja registrovane su 3 saobraćajne nezgode; na području Neuma 1, na području Mostara 1 i
na području Čapljine 1. Jedno je lice zadobilo teške tjelesne povrede.

Od evidentiranih događaja izdvajamo:

2.7.2025. godine, oko 23,05 sati, dogodila se saobraćajna nezgoda na prilaznom putu za Autoput A1, u mjestu Bivolje
brdo/Čapljina, u kojoj je A.D. (2001) iz Počitelja upravljajući motociklom marke Honda sletio s puta. Isti je zadobio
teške tjelesne povrede, te je vozilom HP DZ Čapljina prevezen u bolnicu dr. Safet Mujić u Mostaru. Prilikom vršenja
uviđaja od strane policijskih službenika PS/SP Čapljina na licu mjesta nezgode pronađen je plinski pištolj i 17 komada
patrona za isti. Navedeni predmeti su pohranjeni u PS/SP Čapljina. Preduzete sve potrebne mjere.  

2.7.2025. godine, oko 09,20 sati, dežurni medicinski tehničar u UC OB Konjic obavjestio je PS Konjic da je u navedenu
ustanovu dovezen M.Đ. (1979) iz Konjica s povredama koje je zadobio na radu u preduzeću PD „Igman“. Na lice
mjesta upućena je patrola policije, te je utvrđeno da se povreda dogodila u centralnom magacinu PD „Igman“,
uslijed pada palete s materijalom na nogu povrijeđenog. Dežurni ljekar UC OB Konjic je izjavio da se radi o teškim
tjelesnim povredama, otvoreni prelom potkoljenice, te da će M.Đ. biti prevezen na dalje liječenje u RMC dr. Safet
Mujić u Mostaru. Na licu mjesta izvršen je uviđaj.

